
SuryastutiH

ஸூர்யஸ்துதி:

ௐ
ஶ்ரீராமஜயம் ।

ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
ௐ ஜ்யோதிர்மயாய வித்³மஹே । ரஶ்மிமாலாய தீ⁴மஹி ।
தந்ந:ஸூர்ய: ப்ரசோத³யாத் ॥
அத²ஸூர்யஸ்துதி: ।
ஸூர்யநாராயணம் தே³வம் ஸர்வலோகப்ரகாஶகம் ।
ஜ்யோதிர்மயஸ்வரூபம் தம் பா⁴நிதி⁴ம் ப்ரணமாம்யஹம் ॥ 1॥
ஶ்ரீராமபூஜிதம் பா⁴நும் தமோராக்ஷஸஹாரகம் ।
ஶுத்³த⁴ஸத்த்வப்ரபோ³த⁴ம் தம் பா⁴நிதி⁴ம் ப்ரணமாம்யஹம் ॥ 2॥
சக்ஷுர்தீ³பப்ரகாஶம் ச அந்தஶ்சக்ஷுர்விகாஶகம் ।
ஶிராஶிரத்³ரு’டீ⁴காரம் பா⁴நிதி⁴ம் ப்ரணமாம்யஹம் ॥ 3॥
ஜீவத³ம் ஜீவஸம்ரக்ஷம் ஜீவஶக்திப்ரதீ³பகம் ।
ஜீவநாதா⁴ரரஶ்மிம் தம் பா⁴நிதி⁴ம் ப்ரணமாம்யஹம் ॥ 4॥
ஆரோக்³யாதி⁴பதிம் வந்தே³ வ்யாத்⁴யாதி⁴ப⁴யநாஶகம் ।
தௌ³ர்ப³ல்யாபோஹநம் மித்ரம் பா⁴நிதி⁴ம் ப்ரணமாம்யஹம் ॥ 5॥
பாடிதாஜ்ஞாநகூஹம் தம் ஜ்ஞாநப்ரகாஶபா⁴ஸ்கரம் ।
தேஜஸ்கரம் ஸுதேஜார்கம் பா⁴நிதி⁴ம் ப்ரணமாம்யஹம் ॥ 6॥
ஸப்தாஶ்வரத²யாநம் தம் ஸத்த்வஶ்வேதப்ரகாஶிநம் ।
ஸப்தஶ்லோகப்ரஸந்நம் ச பா⁴நிதி⁴ம் ப்ரணமாம்யஹம் ॥ 7॥
ஹிமஸம்ஹதிவித்³ராவம் க³ங்கா³ப்ரவாஹபா⁴ஸுரம் ।
ஹிமஶேக²ரஸாபா⁴ஸம் பா⁴நிதி⁴ம் ப்ரணமாம்யஹம் ॥ 8॥
உஷோகா³ங்கே³யராகா³ப⁴ம் ஸந்த்⁴யாநாநாச்ச²வித்³யுதிம் ।

ஸூர்யஸ்துதி:

த்⁴யாநப்ரஶாந்திஹிம்யாஷ்ட்ரம் பா⁴நிதி⁴ம் ப்ரணமாம்யஹம் ॥ 9॥
மங்க³ளம் ஸூர்யதே³வாய ஆதி³த்யாய ஸுமங்க³ளம் ।
மங்க³ளம் த்³யுதிமாலாய ஸாரங்கா³ய ஸுமங்க³ளம் ॥ 10॥
மயேதி கீர்திதாதி³த்ய மஹ்யம் தே³ஹி நிராமயம் ।
மங்க³ளாயநபா⁴கோஶ மஹ்யம் தே³ஹிஸுமங்க³ளம் ॥ 11॥
த்யாக³ராஜகு³ருஸ்வாமிஶிஷ்யாபுஷ்பாஸுகீ³தகம் ।
ஸூர்யநாராயணஸ்தோத்ரம் ஆயுராரோக்³யத³ம் ஶுப⁴ம் ॥ 12॥

ௐ
ஶுப⁴மஸ்து

இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தா
ஸூர்யஸ்துதி:கு³ரௌ ஸமர்பிதா ।

ௐ

